
FALENDERIME

Master Plani i Punésimit né Bashkiné Kukés éshté njé dokument strategjik
politikash dhe éshté krijuar né kuadér té projektit “Jeto Qytetin Ténd-Poli-
tikat Rinore né Nivel Lokal” me géllim pérmirésimin e politikave té puné-
simit dhe gjendjes aktuale té punésimit té té rinjve né Bashkiné Kukeés. E
njéjta iniciativé éshté ndérmarré edhe né 11 bashki té tjera té Republikés
sé Shqipérisé.

Falenderime té vecanta i shkojné Fondacionit Friedrich Ebert Stiftung né
Tirané i cili ka mbéshtetur Kongresin Rinor Kombétar dhe programin e
dedikuar politikave rinore né nivel lokal prej tre vitesh.

Falenderime i shkojné gjithashtu pérfagésuesve té administratés publike
gé morrén pjesé gjaté takimeve me fokus grupet pérgjaté gjithé hartimit
té Master Planit. Pa bashképunimin e tyre dhe ndarjen e informacioneve
ky master plan nuk do té ishte i njéjti.

Falenderime shkojné pér bashkéautoren, Merita Brati, koordinatore lokale
e qytetit té Kukésit, pérfagésuese e organizatés “Késhilli rajonal rinor
Kukés”. Shpreh mirénjohje gjithashtu ndaj ekspertéve té cilét asistuan 12
koordinatorét lokalé né analizimin e situatés aktuale dhe evidentimin e
problematikave dhe sygjerimeve t& mundshme pér pérmirésimin e situ-
atés. Faleminderime kolegéve koordinatoré té cilét ndané eksperiencat
dhe kontributin e tyre gjaté gjithé kétij procesi.

Mbi té gjitha falenderime té pérzemérta i shkojné té gjithé organizatave
rinore lokale pjesé apo jo e Kongresit Rinor Kombétar, pjesémarrésve, té
rinjve, aktivistéve, studenteve dhe qgytetaréve té cilét morén pjesé dhe
dhané kontributin e tyre gjaté fazés sé konceptimit dhe dizenjimit té kétij
dokumenti.

Piképamjet e paraqitura né kété dokument jané té Kongresit Rinor Kom-

bétar dhe jo domosdoshmeérisht paraqgesin piképamjet e Fondacionit Frie-
drich Ebert Stiftung.

. PERMBLEDHIJE EKZEKUTIVE

Shqipéria éshté njé nga vendet me popullésiné mé té re né rajon ku té rinjté
nén moshén 30 vje¢ pérfagésojné 45.6% té popullésisé. Numri i té rinjve né
Qytetin e Kukésit dhe zonat administrative gé mbulon ky rajon i marrim né
zyrén e statistikave dhe zyrés sé punés. Numrin mé té madh e zéné té rinjté
né gjimnazin e Kukésit dhe pse i pérkasin njé moshe relativisht 14-18 vjec.
Sipas té dhénave té marra né DAR Kukés kemi 1204 nxénés gjithsej né
gjimnazin e Kukésit dhe 110 té tjeré gé studiojné né shkollén profesionale.
Ndérkohé né fshatrat dhe né njésite administrative rurale éshté mé i ulét
numri i nxénésve dhe té rinjve pér shkak té lévizjeve té shumta
demografike té béra vitet e fundit né drejtim té& gendrave urbane né zonat
fushore té vendit, Tirané, Durrés, Fier, Lushnjé.

Nga Zyra e Punés kemi njé numeér té larté personash té papuné té cilét
regjistrohen né kété institucion me shpresé se do té kété hapésira té lira pér
punésim, si né sektorin privat ashtu dhe shtetéror. 3900 persona total jané
té regjistruar, ku mosha 19-35 zé % kryesore té PuPa.

Prandaj si nga Bashkia dhe institucionet pérgjegjése pér punésimin e té
rinjve duhet hartuar njé plan strategjik dhe masterplan se si mund té kemi
ulje té papunésisé dhe rritje té punésimit té té rinjve né ¢do sektoré, gofté
dhe né periudha sezonale, ose duke suportuar e mbéshtetur ideté e
biznesit té té rinjve té cilét kané nevojé pér lehtésira fiskale e grante té
vogla.

Ky masterplan vjen si rezulatat i pérpjekjeve dhe punés sé vazhdueshme té
Kongresit Rinor Kombétar dhe KrrK pér té krijuar njé qasje té re politikat
rinore né nivel lokal me géllim fuqizimin dhe ngritjen e kapaciteteve té té
rinjve népérmjet trajnimeve, workshop té njépasnjéshme té béra me
koordinatorét lokale dhe té rinjté té cilét jané pjesé e KRK né 12 qarqget e
vendit. Kongresi Rinor Kombétar sé bashku me institucionet publike dhe
organizatat e saj partnere si FES Tirana, hartuan Planet Lokale té Veprimit
PLV g€ u béné indicie dhe materiale me réndési té vecanté pér zhvillimin
strategjik té té rinjve né 12 Qarget e Shqipérisé né vitin 2017.




Nismé e re e KRK - Jeto Qytetin Ténd: Zhvilloi takime online népérmjet
platformés ZOOM  diskutimet me grupime té té rinjve dhe organizatave
rinore né 12 garqe pér té identifikuar problematikat dhe zgjidhjet e
mundshme gé prekin grupmoshén 15-29 vjec, problematikat rinore né té
gjithé Shqipériné pothuajse jané té njéjta por né vecanti zonat Veriore té
Shqipérisé dhe ato kufitare kané té béjné dhe me fenomenin e emigrimit té
paligjshém dhe kalimin e kufirit. Dhe nga takimet e béra me té rinjté
fenomen shqgetésues mbetet papunésia dhe niveli i ulét ekonomik i
familjeve kuksiane e pér pasojé dhe té rinjve pér shkak dhe té situatés sé
krijuar pandemike COVID -19.

Né bashképunim me KRK dhe ndihmén e FES Tirana, KrrKukés me
bashképunimin e Drejtorisé sé Rinisé prané Bashkisé Kukés kané hartuar
njé masterplani cili paraget situatén aktuale té punésimit rinor dhe krijimin
e njé strategjie lokale pér té ulur numrin e té rinjve té papuné.

Ky dokument éshté i ndaré né pesé pjesé kryesore dhe éshté né
vijueshméri me dokumentat né nivel lokal, kombétar dhe ndérkombétar.

Il. TE RINJTE DHE TREGU | PUNES KUKES

Hapja e vendeve té lira té punés éshté njé premtim dhe ¢éshtje madhore e
Qeverisé Shqiptare dhe éshté prioritet i cdo Bashkie né vend.

Kjo pasqgyrohet edhe né dokumentet strategjike té& hartuara né nivel
gendror dhe vendos si¢ jané: Programi i Qeverisé 2017-2021; strategjia
Kombétare pér Zhvillim dhe Integrim 2014-2020, Strategjia pér Punésim
dhe Aftési 2013-2020; Plani Kombétar i Veprimit pér Rininé, Strategjia e
Mbrojtjes Sociale 2015-2020, Plani Kombetar Veprimi 2010-2015.

Né nivel lokal paraqgitet né dokumentat si:

o Plani Kombétar i Veprimit pér Rininé 2013-2030.

@ Rregullore e Bashkisé Kukés “Mbi Organizimin, Funksionimin, Detyrat
dhe Kompetencat e Administratés sé Bashkisé dhe Njésive Administrative.”
° Ligji nr.75/2019 “Pér Rininé".

o Zhvillim strategjik rajonal pér Qarkun Kukés 2014-2020

Qé té kemi njé rezultat té miré né shpérndarjen e burimeve natyrore,
financiare dhe kapitalit njerézor né nivel lokal éshté e nevojshme té kemi
statistika té vazhdueshme dhe njé databasé me té gjithé aktorét dhe
faktorét kryesore gé do té kené njé rol té réndésishém né mbarévatjen e
procesit té punésimit té té rinjve dhe té kemi njé analize té detajuar me
numrin e bizneseve, zérat e buxhetit, numrin vakant té hapésirave pér
punésim. Ajo cka duhet té theksohet éshté fakti se kjo analizé ose mungon
ose éshté e cunguar gjé e cila na pengon né ecuriné e kétij procesi.
Mbivendosja e punés, ripérséritja dhe kosto jané problematika gé vijné
pikérisht nga kjo mungesé.

Pérsa i pérket punésimit, Bashkia Kukés ka bashképunuar me Zyrén e
Punésimit dhe Formimit Profesional duke béré té&€ mundur punésimin e té
rinjve sipas kritereve té pércaktuar nga punédhénésit dhe njé
bashképunimi té ngushté me bizneset e Kukésit pér té punésuar té rinj té
cilet kané njé formim profesional ose zanat. Zyra e Rinisé dhe projekteve
prané Bashkisé Kukés ka zhvilluar aktivitetete né fushata ndérgjegjésimi si:
sensibilizimi pér mbrojtjen e mjedisit; sensibilizimi ndaj fenomeneve té
ndryshme sociale si dhuna me bazé gjinore, bullizmi né shkolla; promovimi
i vlerave dhe trashigimisé kulturore dhe aktivitete te ndryshme sportive si
kampionate sportive, gara et;].

Lidhur ngushté me punésimin lidhet dhe ¢éshtja e aftésimit e cila synon
krijimin e njé force punétore té kualifikuar dhe né pérputhje me nevojat e
tregut. Pér kété arsye éshté e nevojshme hartimi i politikave dhe
programeve plotésuese si¢ jané: trajnimet, praktikat dhe edukimi jo-formal.

Pérsa i pérket mbéshtetjes financiare dhe nxitjes sé& punésimit do té
fokusohet né dy programe kryesore si¢ jané: Punésimi dhe vetépunésimi i
té rinjve dhe rritja e kapaciteteve té té rinjve pér tu integruar mé miré né
vendin e punés.



ill. OBJEKTIVAT

) Té rrisé bashképunimin midis aktoréve publik dhe privat gé operojné
né fushén e punésimit, zhvillimit té karrierés dhe kualifikimeve
profesionale.

>  Té krijojé njé ambjent cilésor dhe dinjiteti pér punésimin e té rinjve.
»  Té pérmirésojé integrimin dhe géndrueshmeériné e té rinjve né tregun
e punés népérmjet zhvillimit personal dhe profesional dhe kualifikimeve té

vazhdueshme.

> Zhvillimi i ekonomisé lokale népérmjet promovimit t& ekonomisé dhe
biznesit social.

> Rritja e aksesueshmeérisé sé tregut té punés dhe programeve té
aftésimit pér grupet né nevojé, grave dhe vajzat.

> Krijimin e panaireve dhe bashképunimin me OJF ndérkombétare.

> Mundésiné e intershipeve, ndihmé pér té rinjté té cilét kané nevojé
pér hapje biznesi e lehtésira fiskale.




IV. PARIMET UDHEHEQESE

Parimet udhéhegése jané né pérputhshméri me strategjité lokale,
kombétare dhe ndérkombétare té punés tek té rinjté. Ato jané baza mbi té
cilat do té hartohen dhe dizenjohen té gjitha veprimet qé do té ndérmerren
pér pérmirésimin e gjendjes aktuale té punésimit dhe krijimin e vendeve té
reja té punés.

Pérshtatja me direktivat Europiane: Mé& hyrjen né Bashkimin
Europian tregu i punés né Shqipéri do té pérballet me njé séré ndryshimesh
ndaj éshté e nevojshme té kuptojmé kéto ndryshime duke filluar nga:
standarti i tregut té punés, konkurrueshmeéria né aftésité profesionale,
kuadri ligjor dhe institucional, dixhitalizimi, Iévizja e liré e mallrave dhe
standarti i produkteve dhe shérbimeve. Pér kété arsye éshté e réndésishme
té ndérmarrim hapa gé né njé plan afatgjaté do ti shérbejné pikérisht
kétyre ndryshimeve si dhe minimizimit té rreziqeve dhe kostove té
bizneseve shqiptare dhe punonjésve shqiptarée.

Zhvillimi i Qéndrueshém: Ky parim udhéheq cdo dokument strategjik
gé hartohet né nivel lokal, kombétar dhe rajonal. Menaxhimii burimeve dhe
planifikimi i integruar social dhe ekonomik jané shtyllat kryesore ku
mbéshtetet ky parim.

Bashkérendimi: Ky master plan éshté hartuar duke u bashkérenduar me
dokumentat strategjiké né nivel kombétar dhe ndérkombétar mé géllim
harmonizimin e punés dhe zhvillimin e aktiviteteve né té miré té interesave
gytetare dhe grupeve té synuara kryesisht té rinjté.

Punésim Cilésor: pér té gjithé: Ky parim synon zhvillimin e individéve
duke ofruar asistencé té personalizuar né té gjitha fazat pérgatitore drejt
tregut té punés si dhe aftésimit dhe trajnimeve té vazhdueshme.

Gjithépérfshirja dhe Mos-diskriminimi: Ky parim siguron pérfshirjen
sociale duke u fokusuar mé sé shumti tek grupet e margjinalizuara si¢ jané
graté dhe vajzat, vajzat gé jané viktima té dhunés, komuniteti rom dhe
egjiptian, personat me aftési té kufizuar dhe té rinjté né zona rurale dhe
emigrantét. Gjithashtu ky parim siguron mundési té barabarta punésimi
dhe kualifikimi té individéve gé vijné nga kéto grupe.

Mbéshtetja e prodhimit vendas dhe ekonomisé lokale: Pér té
rritur konkurrueshmeériné né tregun europian éshté e réndésishme
zhvillimi i tregut lokal dhe rajonal té punés, produkteve dhe shérbimeve.
Pér kété arsye nxitja e prodhimtarisé dhe ekonomisé lokale do té
shogérohet me krijime té reja té vendeve té punés dhe uljes sé papunésisé.
Ky parim mbéshtet té gjitha nismat dhe programet gé do té ndérmerren né
kuadér té kétij master plani.

Zhvillimi personal dhe profesional: Ky parim synon té vendosé té
rinjté né gendér té gjithé nismave né ményré qgé té rrisé kapacitetet,
njohurité dhe aftésité e té rinjve pér tu pérshtatur né vendin e punés. Ky
parim do té mbéshtetet né ciklin e zhvillimit personal dhe profesional duke
i béré té rinjté agjenté ndryshimi té jetés sé tyre.

Bashképunim dhe dialog konstruktiv: Pér té arritur sa mé miré
pérmbushjen e objektivave té kétij dokumenti éshté e réndésishme
bashképunimi me té gjithé aktorét e pérfshiré si: institucionet lokale,
instirucionet e arsimit té larté, institucionet e arsimit té& mesém,
institucionet e arsimit profesional, komuniteti i biznesit, akademiké dhe
studiues, organizatat rinore, organizatat e biznesit, sindikatat e punétoréve
dhe té rinjté.




V. ANEKSET

Pér té arritur pérmbushjen e objektivave té larté pérmendura éshté e
réndésishme té formulojmé masterplanin e punésimit i cili éshté i ndaré né
gjashté anekse.

Qéllimi: Prioritizimi i aksioneve qé do te ndérmerren né vitet pasardhése
kryesisht pér reduktimin e numrit té té rinjve té papuné, pérmirésimin e
cilésisé sé forcés punétore, fasilitimin drejt vendit té punés dhe zvogélimin
e hendekut gjinor né tregun e punés.

ANEKSI |1 : ORIENTIMI DREJT TREGUT TE
PUNES

Qéllimi kryesor: Informimi, orientimi profesional, motivimi, ké&shillimi,
diagnostifikimi dhe pércaktimi i profilit té karrierés pérfshiré kétu edhe
kompetencat, kérkimi pér njé vend pune dhe ndérmjetésimi né tregun e
punés.

OBJEKTIV: Késhillimi i karrierés dhe
asistencé e personalizuar

Késhillimi i karrierés éshté njé fazé shumé e réndésishme e cila i paraprin
fazave pasardhése pér kérkimin e vendit té punés. Kjo fazé éshté e lidhur
ngushté me zhvillimin personal té individéve dhe formimin e tyre té
pérgjithshém dhe akademik. Kjo fazé éshté e njé réndésie té vecanté pasi
nése hartohet dhe zhvillohet né ményrén e duhur sjell reduktimin e njé
séré kostove duke filluar nga kostot financiare dhe sociale dhe duke sjellé
késhtu reduktim té dukshém té numrit té papunésisé.




Aksioni 1: Formimi i Grupit Késhillimor té Karrierés

Sfida e realizimit té njé analize té miréfillté té tregut té punés sjell me vete
véshtirési pér té kuptuar realisht cilat jané nevojat e punékérkuesve dhe
punémarrésve né tregun e punés né Shqipéri. Kjo éshté njé sfidé né nivel
kombétar dhe lokal i cili ka nevojé pér njé ndérhyrje sa mé té shpejté.

Grupi Késhillimor i Karrierés i cili synon mé tej formimin e njé grupi
individésh né nivel lokal té kualifikuar specifikisht pér orientimin dhe
késhillimin e té rinjve. Ky hap pérfshin késhillim té personalizuar té
individéve sidomos té rinjve duke u bazuar tek interesat, aftésité e tyre,
nevojén e tregut té punés dhe politikat shtetérore. Ajo ¢cka e lidh kété grup
me analizén e tregut té punés éshté pikérisht analizimi i nevojave specifike
té punékérkuesve dhe fasilitimi i tyre né procesin e zhvillimit personal dhe
profesional.

Puna e Grupit Késhillimor i Karrierés do té hartojé njé Program Individual
Orientimi i cili do té pérfshijé: diagnostifikimin personal, planin personal té
zhvillimit dhe planin personal té trajnimit dhe kualifikimit. Né ményré gé té
zhvillohet ky program éshté e réndésishme gé grupi i késhilluesve té
trajnohet paraprakisht dhe té pajiset me informacionin dhe aftésité e
duhura pér té pérmbushur me sukses fazén e paré. Ky grup duhet té
pérfshijé eksperté té fushés, punonjés té burimeve njerézore, trajneré dhe
mentoré lidhur me zhvillimin personal dhe profesional, pérfagésues nga
organizata rinore dhe nga institucionet e pérfshira né hartimin e kétij
programi si dhe pérfagésues nga institucionet arsimore dhe komuniteti i
biznesit. Hartimi i kétij programi do té mbéshtetet né parimin e

gjithépérfshirjes dhe mos-diskriminimit.

Aksioni 2: Diagnostifikimi dhe Programi Individual i Orientimit
Drejt Tregut té Punés

Pérfshirja e té rinjve né tregun e punés nuk éshté thjeshté njé rezultat i
aktiviteteve tradicionale kurse, trajnime profesionale. Modeli i késhillimit
pér punésim éshté njé proces i integruar dhe i individualizuar bazuar né
planin individual né aftésité gé zotéron ¢cdo individ.

Késhillimi individual drejt punésimit duhet té ndérlidhé studimin e thellé té
tregut té punés dhe aftésité profesionale té vetvetes pérpara se té rinjté té
vendosin pér profesionin gé duan té ndjekin dhe punén e synuar.
Agjensité publike té punésimit dhe organizata té shogérisé civile duhet té
standartizojné dhe hartojné programe té pérbashkéta pér té rritur
efikasitetin tek informimi dhe orientimi i té rinjve drejt tregut té punés.

Aksioni 3: Késhillim gjithépérfshirés i té rinjve gqé vijné nga
zonat rurale, graté, vajzat, komunitete té ndryshme né Shqipéri
si dhe personat me aftésité té kufizuar.

Aktualisht késhillimi i karrierés népér shkolla éshté njé koncept i ri i futur
vitet e fundit gé realizohet né sistemin 9-vjecar dhe né matura tek té rinjté
gé ju drejtohen universiteteve, pérgjithésisht realizohet nga psikologét
shkollore.

Pér té rritur cilésiné e edukimit né orientimin e té rinjve dhe jo vetém né
késhillimin e karrierés duhet gé té ngrihen tryeza pune té pérbashkéta mes
agjensive shtetérore, sektorit privat dhe organizatave té shogérisé civile. Me
géllim planifikimin e nevojave gé ka tregu i punés dhe miré informimin e té
rinjve né zgjedhjet e tyre drejt profesioneve. Agjensité e punésimit duhet té
merren me trendet e punésimit, vendet e lira té punés, edukimin dhe
trajnimin.

OBJEKTIVI : Raporti me Aktorét e Tregut té
Punés

Njé objektiv tjetér i Programit Individual té Orientimit do té jeté dhe krijimi
i urave lidhése midis aktoréve té ndryshém qé jané pjesé aktive e tregut té
punés. Kétu pérfshihen institucionet arsimore té arsimit té larté, arsimit té
mesém dhe arsimit profesional, agjensité shtetérore lidhur me punésimin,
komuniteti i biznesit dhe organizatat e shogérisé civile.

Ky aksion parashikon takime dhe trajnime té pérbashkéta té aktoréve té
pérfshiré kryesisht rreth zhvillimit t& géndrueshém te tregut té punés dhe
njé gasjeje mé migésore pér té rinjté né formén e praktikave, punés né
distanceé apo teorisé dhe praktikés sé integruar.

Gjithashtu éshté e nevojshme té trajnohet komuniteti i biznesit me qgasjen
europiane dhe aftésiné pér té rritur konkurrueshmeériné né tregun
europian. Aftésia pér tu pérshtatur me ndryshimet gé do té pésojé ky
komunitet me hyrjen né BE mund té krijojé hapésira pér punésimin dhe
integrimin e té rinjve né strukturat e tyre.

ANEKSI 1I: EDUKIMI DHE TRAJNIMI

Fusha e edukimit dhe trajnimit éshté njé fushé shumé e gjeré dhe té rinjté
kané nevojé pér trajnime té vazhdueshme pér tju pérshtatur tendencave té
reja té dixhitalizimit dhe teknologjisé sé fundit.

Ky aneks synon té pérmbushé objektivat e méposhtme:

OBJEKTIV: Pérmirésimi i Forcés Punétore té
Kompanive dhe Bizneseve

Kapitali njerézor éshté njé nga asetet mé té ¢gmuara té njé biznesi dhe éshté
gjithashtu njé kapital i cili ka né doré jetégjatésiné dhe prezencén e njé
biznesi né tregun e punés. Me kété nénkuptojmé se né nivel lidershipi
vendimet qé& drejtuesit marrin pér bizneset apo punonjésit e tyre
pércaktojné edhe té ardhmen e njé biznesi. Duke gené se tregu i punés
éshté i ndryshueshém i ndikuar mé sé shumti nga faktori demografik,
klimatik, politik dhe teknologjik, nevoja pér té pérshtatur kapitalin njerézor
me kéto ndryshime éshté thelbésore né géndrueshmeériné e njé biznesi. Me
integrimin né BE Shqipéria do té pésojé ndryshime né shumé fusha dhe
komuniteti i biznesit éshté ai qé ka njé rrezikshmeéri té larté nése lideret e
bizneseve nuk ndérgjegjésohen dhe informohen né lidhje me kéto
ndryshime. Konkurrenca, standartet e reja, formalitete dhe zhvillimi i
aftésive jané disa nga sfidat kryesore.

Aksioni 1: Krijimi i mundésive pér kualifikime profesionale dhe
zhvillimi i aftésive gé lidhen me tregun e punés.

Bashkia Kukés ka gené gjithnjé e hapur dhe bashképunuese ndaj
organizatave qé& kané nxitur punésimin rinor duke i mbéshtetur dhe
promovuar ata.

Aksioni 2: Marréveshje bashképunimi midis shkollave dhe
bizneseve.

Shkolla e mesme dega e |Iéndéve té profesioneve TIK né bashképunim me
GlZ kané bashképunuar pér té pajisur me mjetet dhe laboratoré té léndéve
té formimit profesional.

OBJEKTIV: Suport drejt Tranzicionit né
Tregun e Punés népérmjet zhvillimit té
Aftésive dhe Kompetencave

Pér té rritur shancet pér integrimin né tregun e punés éshté e nevojshme
gé fuqgia punétore té njohé shumé miré si funksionon tregu, si ndryshon
dhe se si ata mund té pérshtaten mé kéto ndryshime. Né kété objektiv
fokusi kryesor do té jeté zhvillimi i kompetencave bazé jo vetém pér té
pérmbushur njé CV té pasur por edhe pér té rritur konkurrueshmériné né
tregun e punés. Referuar praktikave té mira té Bashkisé Tirané e cila
tashmé ka njé Zyré Karriere do té ishte mé shumeé interes gé né ¢do Bashki
té kishte njé té kishte njé té tillé analoge e cila do té ndihmonte né
gjenerimin e té dhénave si dhe té kishte detyré specifike qé pérmbush
objektivin pér té hartuar e formuar programe e cila do té lancojné:

Aksioni 1: Trajnime mbi kompetencat bazé
Aksioni 2: Trajnime mbi kompetencat dixhitale

Aksioni 3: Trajnime mbi gjuhét e huaja dhe mundésité e mobilitetit pér
studime dhe punime

Aksioni 4: Trajnime né sektorét strategjik kryesisht lidhur me aspektin
profesional

Aksioni 5: Trajnime né bujgési, blegori dhe agroturizém si potencial pér
zhvillimin ekonomik né nivel lokal

Aksioni 6: Programe bursash pér studentét né véshtirési ekonomike gé
déshirojné té vazhdojné studimet e larta

Aksioni 7: Trajnime pér inovacionin né edukim dhe trajnim

Shogéria civile me mbéshtetjen e vazhdueshme té Bashkisé Kukés kané té
pérfshira né programet e tyre trajnime té ndryshme qgé fuqizojné té rinjté
né ngritjen e kapaciteteve né bazeé té aftésive gé ata zotérojné.

Aksioni 8: Trajnime midis brezave té ndryshém pér shkémbim
informacioni dhe kompetencash.

Aksioni 9: Trajnime pér stafet e bizneseve apo institucioneve pér asistimin
e grupeve té margjinalizuara né tregun e punés dhe gjithépérfshirjen.

ANEKSI I1l: MUNDESITE E PUNESIMIT

Ky aneks i dedikohet kryesisht grupeve té margjinalizuara né ményré gé té
nxisé punédhénésit té& punésojné, krijojné hapésira dhe té mbajné né puné
individé té cilét kané véshtirési né ndérrimin e punés dhe gjenden né
situaté ku kané nevojé pér suport ekonomik. Kétu pérfshihen kryesisht
personat mé aftési té kufizuar, graté viktima té dhunés, emigrantét, viktima
té terrorizmit apo té rinjté qé kané probleme né familje.

Té rinjté kryesisht jané mé té pasigurté pasi mund té bien mé lehtésisht pre
e abuzimeve dhe té pérjashtohen nga aksesueshmeéria né vendin e punés.

Ky aneks synon pérmbushjen e objektivave si mé poshté:

OBJEKTIV: Rritja e Aksesueshmeérisé né
Tregun e Punés

Aksioni 1: Krijimi i njé networku midis shkollave-institucioneve-biznesit

Aksioni 2: Portal online dhe databasé e punékérkuesve dhe
punémarrésve

Aksioni 3: Programi mbéshtetés pér grupet vulnerabél
Aksioni 4: Projekte Pilot mbéshtetur né modele té suksesshme

Aksioni 5: Programi pér suportin dhe promovimin e talenteve

Bashkia Kukés né bashképunim me DAR Kukés pér té nxitur dhe
promovuar talentet, terrenet sportive té shkollove si dhe né ambjente té
tjera né territorin e Bashkisé Kukés me asistencén e organizatave i ka véné
né funksion té té rinjve me géllim aktivizimin, promovimin por edhe
argétimin e té rinjve. Gjimnazistét e Kukésit me ndihmé té OJF lokale béjné
pastrimin e ligenit té Kukeésit .

ANEKSI IV: AKSES | BARABARTE NE PUNESIM

Bazuar né parimin e gjithépérfshirjes, ky aneks synon krijimin e mundésive
té barabarta pér individét dhe sidomos té rinjté gé vijné nga shtresat e
varfra, komuniteti rom, aftésia e kufizuar, zonat rurale dhe graté dhe vajzat
si dhe viktimat e dhunés né familje.

OBJEKTIV: Barazia Gjinore dhe
Gjithépérfshirja né Tregun e Punés

Aksioni 1: Krijimi i bashképunimit me aktorét gé punojné me baraziné
gjinore

Aksioni 2: Programi i start-upeve pér graté dhe vajzat né teknologji

Aksioni 3: Programi i mbéshtetjes sé grave dhe vajzave né zonat rurale

Njé sektor mjaft i réndésishém qé nxit punésimin né zonat e
disavantazhuara pér gra dhe vajza jané edhe punimet artizanale, hand craft
dhe prodhimet tradicionale ushqgimore, té cilat po suportohen dhe
promovohen nga Bashkia.

Punimi i gilimave dhe sixhadeve qé éshté kulturé dhe tradité e trevés sé
Kukésit (ku njé numeér i konsiderueshém vajzash dhe grash po
specializohen duke punuar veshje tradicionale duke i stiluar dhe pérshtatur
pér kohén ne vecanti pér tregun e huaj dhe emigrantét)

Aksioni 4: Programi i mbéshtetjes sé grupeve té margjinalizuara.
ANEKSI V: SIPERMARRJA

Ky aksion lidhet ngushté me aktivitete gé promovojné sipérmarrjen,
veté-punésimin dhe bizneset sociale me qgéllim zhvillimin e ekonomisé
lokale né gendér dhe zonat rurale té Kukésit. Programet do té lidhen
kryesisht me dhénien e granteve dhe krijimit té njé grupi donatorésh gé té
sigurojné géndrueshmeériné e fondeve né fushén e sipérmarrjes.

OBJEKTIV: Promovimi i Sipérmarrjes

Aksioni 1: Krijimi i njé networkut té donatoréve
Aksioni 2: Promovimi i biznesit social

Aksioni 3: Inkubatori i biznesit

OBJEKTIV: Trajnim dhe Késhillim i
Specializuar pér Bizneset dhe Sipérmarrésit

Aksioni 1: Trajnime dhe Certifikime Profesionale

OBJEKTIV: Promovimi i Bizneseve Lokale dhe
Produkteve Ushqgimore Traditicionale.

Pér té rritur konkurrueshmeériné né tregun kombétar dhe rajonal éshté e
réndésishme zhvillimi i brendshém | ekonomisé né ményré té
géndrueshme. Pér ti shérbyer késaj objektive i duhet dhéné njé shtyseé
bizneseve lokale sidomos atyre né zonat rurale me fokus né: turizém,
bujgési, blegtori, artizatat dhe kulinari.

Aksioni 1: Zhvillimi i Panairit té Biznesit Lokal

Né Bashkiné e Kukésit éshté béré tradité panairi i punés ku zyra e punés
fton bizneset e ndryshme gé operojne né territorin e Bashkisé Kukés gé té
reklamojné biznesin e tyre, reklamojné produkte si dhe pasqyrojné oferta té
ndryshme punésimi. Kéto panaire jané té hapura pér té gjithé qytetarét
kryesisht jané té rinjté ata qé& marrin pjesé dhe jané né kontakt direkt me
punédhénés me profile t& ndryshme. Kryesisht té rinjté qé frekuentojné
kéto panaire vijné nga shkollat.

OBJEKTIV: Bashképunim midis Aktoréve qé
Punojné né Sektorét Strategjiké té
Sipérmarrjes dhe Vetépunésimit

Networku éshté gjithmoné njé mundési e miré gé bizneset té zgjerojné
tregun e tyre dhe té rrisin mundésité e bashképunimit. Pér kété arsye éshté
e réndésishme té nénshkruhen marréveshje bashképunimi midis
institucioneve lokale dhe bizneseve lokale ose midis dy bizneseve lokale me
géllim zhvillimin e projekteve té pérbashkéta.

ANEKSI VI: PERMIRESIMI |1 KUADRIT
INSTITUCIONAL

Né nivel lokal éshté e réndésishme qé institucionet té luajné njé rol
rregullator dhe fasilitues midis aktoréve.

Aksioni 1: Krijimi i njé platforme online té punésimit

Bashkia Kukés né bashképunim dhe me ofertat e reklamuara nga Zyra e
Punés né portalin e saj ka krijuar platformén “Tregu i punés” né
bashképunim me Shérbimin Kombétar té Punésimit. Té rinjté qé i
drejtohen késaj platforme mund té gjejné puné né sektorin privat kryesisht
biznese, pasi vendet e punés gé jané vakante né shtet nuk pasqyrohen né
kété platformé. Té rinjté gé kané njé shkollé té larté nuk kérkojné puné né
kéto zyra.

Aksioni 2: Fasilitimi né shkémbimin e informacionit

Aksioni 3: Té nxisin projektet pilot me donator nga bizneset lokale

Punésimi éshté njé nga problematikat mé kryesore gé pérballen té rinjté jo
vetém né Kukés por né té gjithé Shqipériné. Zhvillimi i turizmit malor ka
béré gé sipérmarrjet té zhvillohen si né cilési ashtu edhe né krijimtari si p.sh
hotele me oferta té ndryshme, kulinari tradicionale, guida turistike
natyrore, kulturore, pérpunimi produkteve tradicionale lokale.

